
Millennium Challenge Corporation vizita Timor-Leste hodi koalia konaba 
Programa foun MCC ba progressu kresimentu ekonómiku 

 
 
Dili, Timor-Leste, 16 Febreiru, 2018 – Delegasaun husi Millennium Challenge 
Corporation governu EUA nian, inklui Vise Prezident ba Operasaun Kompaktu Robert 
Blau, Managing Director ba Europa, Azia, Pasífiku no Amerika Latina Caroline Nguyen 
no Lider Ekipa nian Hana Freymiller visita ona Timor-Leste iha semana ne’e hodi 
diskute programa kompaktu dezenvolvimentu MCC nian atu halakon kiak no promove 
kresimentu ekonómiku liu husi parseria ho Governu Timor-Leste. Konsellu 
Administrasaun MCC hili ona Timor-Leste iha Dezembru 2017 hodi hetan programa 
kompaktu MCC. 
 
Programa Kompaktu MCC mak fundu tinan lima nian ba nasaun selesionadu sira ne’ebé 
tuir kritériu rigurozu elijibilidade MCC nian.  Ho dezenpeñu Timor-Leste nian ne’ebé 
forte tuir kritériu sira ne’e, MCC foti desizaun atu muda Timor-Leste husi programa 
smaller Threshold ba full-fledged Compact. 
 
Durante sira nia vizita, delegasaun EUA nia ne’e hasoru malu ona ho ofisial governu 
Timor-Leste nian, lider partidu polítiku sira, lider sosiedade sivil no setor privadu hodi 
diskute konaba abordajen MCC nian iha luta hasoru kiak liu husi programa kresimentu 
ekonómiku no dezenvolvimentu integradu ida ba futuru. 

“Konsellu Administrasaun MCC nian hili Timor-Leste hodi hetan programa kompaktu 
ne’e tamba reflete Timor-Leste ninia komitmentu ba hametin instituisaun demokrátika 
sira, mantein polítika ne’ebé solidu iha ekonomia no investimentu ba rekursu umanu.” 
Dehan Vice President MCC Robert Blau. “Kooperasaun ne’e hanesan oportunidade ida 
ba Timor-Leste no Estadus Unidus hodi hametin liu tan relasaun no tau hamutuk objetivu 
sira atu halakon kiak liu husi programa kresimentu ekonómiku.  
 



	
  
“Programa Kompaktu MCC hatudu Timor-Leste ninia komitmentu ba governasaun diak 
no dezenvolvimentu ekonómiku.” Embaixadora EUA ba Timor-Leste Kathleen M. 
Fitzpatrick hateten. “Programa Kompaktu ne’e nu’udar oportunidade exelente ida hodi 
hametin relesaun entre Estadus Unidus no Timor-Leste iha tinan hirak oin mai.”  
 
Utiliza nasaun ne’e nia obordajen rasik hodi reflete ninia prioridade sira, MCC fo’o fundu 
ho tempu limitadu ida ba nasaun sub-dezenvolvidu sira ne’ebé haktuir padraun rigurozu 
sira hanesan governasaun diak, kombate korupsaun no respeta direitu demokátiku sira. 
Servisu ho parseiru local, MCC hamutuk ho nasaun sub-dezenvolvidu sira resolve ona 
desafiu krusial sira hanesan assesu ba eletrisidade, direitu ba rai no estrada.   
 
Durante dezenvolvimentu programa kompaktu ne’e, ne’ebé sei lori tempu entre fulan 24 
to’o 36 hodi kompleta, MCC no governu Timor-Leste sei dezenvolve programa 
espesífiku ne’ebe ho nia objetivu atu halakon desafiu sira ne’ebé impede nasaun ne’e atu 
dezenvolve. Prosesu dezenvolvimentu programa kompaktu ne’e inklui mo’os 
konsultasaun, diskusaun ho sosiedade sivil no setor privadu iha Timor-Leste.  
 
Hakarak hatene liu tan MCC, haree iha ne’e:	
  www.mcc.gov.	

